
T'Hofpital de Dieppe: puis qu'elle eftoit née en la
Nouuelle France, ie luy donneray place entre ceux
de fa patrie, qui ont efté faits enfans de Dieu cefte
année. On l'auoit mife en penfion chez ces bonnes
filles. Voicy ce que m’en écrit leur Mere Superieure,
auffi zelée & toute fa maifon, pour le falut des pau-
ures Sauuages, que pas vne autre. Noftre petite
Canadienne deceda le iour de la Purification [34] de
noftre Dame, de la petite verole qu'on ne pfit faire
fortir, quoy qu'on y apportaft tous les remedes pof-
fibles: elle receut le baptefme demie heure auant fa
mort, c’eft quafi vn miracle que nous ne fulmes point
furprifes, a raifon que comme elle eftoit robufte pour
fon aage, elle ne paroiffoit point fi voifine de la mort
comme elle eftoit fes funerailles furent honorées de
belles ceremonies, & de chants d’allegreffe au lieu de
I'Office des morts, puis que fon decés auoit fuiuy de
fi prés fon baptefme. Cefte enfant fe faifoit aimer
d’vn chacun, elle eftoit fort officieufe, tres-obeyflante,
auffi exadte 2 ne point entrer aux lieux defendus
qu'vne Religieufe; & quand on luy vouloit faire en-
trer, {oit par mégarde, ou pour faire preuue de fon
obeyffance, elle refpondoit fort gentilement, Ie n'ay
point permiffion, [35] la Mere Superieure ne le veut
pas. Elle fcauoit defia plufieurs lecons de fon Cate-
chifme, & entendoit beaucoup de la lague Frangoife;
c’eft pourquoy nous luy auions fait conceuoir les trois
Articles principaux de noftre creance. Elle fcauoit
fort bien dire que le Manitou ne valoit rien, qu’elle
ne vouloit plus retourner en Canada; mais qu'elle
vouloit eftre Chreftienne & baptifée, fgachant bien
qu'on ne pouunoit aller au Ciel fans cela. Nous pre-
nions toutes grand plaifir en ces difcours: pour tran-



